
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԻՑ ԵԱՏՄ ԱՏԳ ԱԱ  7112 99 000 0 ԾԱԾԿԱԳՐԻՆ ԴԱՍՎՈՂ ԱՎՏՈՄԵՔԵՆԱՆԵՐԻ ԽԼԱՑՈՒՑԻՉՆԵՐԻ ՕԳՏԱԳՈՐԾՎԱԾ ԿԱՏԱԼԻԶԱՏՈՐՆԵՐԻ ԿԵՐԱՄԻԿԱԿԱՆ ԹԱՓՈՆՆԵՐԻ ԱՐՏԱՀԱՆՄԱՆ ԺԱՄԱՆԱԿԱՎՈՐ ԱՐԳԵԼՔ ԿԻՐԱՌԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈԻԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	
1. ՀՀ տարածքային կառավարման և ենթակառուցվածքների նախարարություն
	18.05.2023թ.

	
	
№ԳՍ/25․2/14357-2023

	  Հայտնում ենք, որ «Հայաստանի Հանրապետության տարածքից ԵԱՏՄ ԱՏԳ ԱԱ 7112 99 000 0 ծածկագրին դասվող ավտոմեքենաների խլացուցիչների օգտագործված կատալիզատորների կերամիկական թափոնների արտահանման ժամանակավոր արգելք կիրառելու մասին» ՀՀ կառավարության որոշման նախագծի վերաբերյալ ՀՀ տարածքային կառավարման և ենթակառուցվածքների նախարարությունն իր իրավասության շրջանակներում առաջարկություններ չունի:
	Ընդունվել է 

2. ՀՀ շրջակա միջավայրի նախարարություն
	18.05.2023թ.

	
	№1/09.2/8228-2023

	Ի պատասխան 2023 թվականի մայիսի 11-ի Ձեր N01/7906 գրության՝ «Հայաստանի Հանրապետության տարածքից ԵԱՏՄ ԱՏԳ ԱԱ 7112 99 000 0 ծածկագրին դասվող ավտոմեքենաների խլացուցիչների օգտագործված կատալիզատորների կերամիկական թափոնների արտահանման ժամանակավոր արգելք կիրառելու մասին» Կառավարության որոշման նախագծի (այսուհետ՝ Նախագիծ) վերաբերյալ, առաջարկում եմ Նախագծի նախաբանում խմբագրել «Առևտրի և ծառայությունների մասին» օրենքի 2-րդ հոդվածի 27-րդ պարբերությանը կատարված հղումը՝ նշելով արտաքին առևտրի ոլորտում սահմանափակումների և արգելքի ենթակա ապրանքների ցանկը սահմանելու՝ Կառավարության լիազորությունը սահմանող պարբերությունը։
	Ընդունվել է

3. ՀՀ պետական եկամուտների կոմիտե
	22.05.2023թ.

	
	№ 01/3-2/30406-2023

	«Հայաստանի Հանրապետության տարածքից ԵԱՏՄ ԱՏԳ ԱԱ 7112 99 000 0 ծածկագրին դասվող ավտոմեքենաների խլացուցիչների օգտագործված կատալիզատորների կերամիկական թափոնների արտահանման ժամանակավոր արգելք կիրառելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ առաջարկություններ չունենք։ 
	Ընդունվել է

4. ՀՀ ֆինանսների նախարարություն
	24․05․2023թ

	
	№01/2-1/10209-2023

	
Ս.թ. մայիսի 11-ի Ձեր թիվ 01/7906-2023 գրությամբ ներկայացված՝ Հայաստանի Հանրապետության տարածքից ԵԱՏՄ ԱՏԳ ԱԱ 7112 99 000 0 ծածկագրին դասվող ավտոմեքենաների խլացուցիչների օգտագործված կատալիզատորների կերամիկական թափոնների արտահանման ժամանակավոր արգելք կիրառելու մասին ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան։



	
Ընդունվել է


	
5. ՀՀ արդարադատության նախարարություն
	21․06․2023թ

	
	№27.0.01/30227-2023

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության տարածքից ԵԱՏՄ ԱՏԳ ԱԱ 7112 99 000 0 ծածկագրին դասվող ավտոմեքենաների խլացուցիչների օգտագործված կատալիզատորների կերամիկական թափոնների արտահանման ժամանակավոր արգելք կիրառելու մասին»  Հայաստանի Հանրապետության կառավարության որոշման նախագծի վերաբերյալ

1. «Հայաստանի Հանրապետության տարածքից ԵԱՏՄ ԱՏԳ ԱԱ 7112 99 000 0 ծածկագրին դասվող ավտոմեքենաների խլացուցիչների օգտագործված կատալիզատորների կերամիկական թափոնների արտահանման ժամանակավոր արգելք կիրառելու մասին»  Հայաստանի Հանրապետության կառավարության որոշման նախագծի (այսուհետ՝ Նախագիծ) 2-րդ կետում անհրաժեշտ է նշել, որ ծանուցումն իրականացվելու է սույն որոշումն ուժի մեջ մտնելուց հետո:
Միաժամանակ, Նախագծի 2-րդ կետի 1-ին ենթակետում անհրաժեշտ է հստակեցնել, թե ի՞նչ ժամկետում պետք է Էկոնոմիկայի նախարարը ծանուցի Եվրասիական տնտեսական հանձնաժողովին համապատասխան ապրանքների արտահանման ժամանակավոր արգելքի մասին՝ հաշվի առնելով ««Եվրասիական տնտեսական միության մասին» պայմանագրի 7-րդ հավելվածի 51-րդ կետի կարգավորումը, որի համաձայն՝ ժամանակավոր միջոց սահմանող անդամ պետությունը նախօրոք, սակայն ոչ ուշ, քան միջոցի սահմանման օրվանից 3 օրացուցային օր հետո, Հանձնաժողովին ծանուցում է դրա մասին և Միության մաքսային տարածքում այդ միջոցի սահմանման վերաբերյալ առաջարկ է ներկայացնում։
1. Նախագծում բացակայում է «Նորմատիվ իրավական ակտերի մասին» օրենքի           11-րդ հոդվածի 1-ին մասի 6-րդ կետով սահմանված վավերապայմաններից՝ ստորագրող պաշտոնատար անձի պաշտոնը, անվան սկզբնատառը, ազգանունը:
1. Նախագծի կետերի հաջորդական համարակալումն անհրաժեշտ է շտկել՝ նկատի ունենալով այն հանգամանքը, որ 3-րդ կետին հաջորդում է 5-րդ կետը: Սույն դիտողությունը բխում է «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջից:
1. Նախագծի 5-րդ կետի համաձայն՝ Սույն որոշումն ուժի մեջ է մտնում 2023 թվականի հունիսի 26-ից և գործում է մինչև 2023 թվականի դեկտեմբերի 26-ը։ Այս առումով հարկ ենք համարում նշել, որ սույն կետով սահմանվող ժամկետի սկիզբը նախատեսելիս անհրաժեշտ է նկատի ունենալ, որ Նախագիծը 2023 թվականի հունիսի 21-ի դրությամբ դեռևս փորձաքննության փուլում է: 

	






Ընդունվել է




Ընդունվել է







Ընդունվել է


Ընդունվել է



Չի ընդունվել
Հարկ է նշել, որ նշյալ նախագիծը ՀՀ էկոնոմիկայի նախարարության կողմից շրջանառության մեջ է դրվել ս․թ․ ապրիլի 27-ից և շահագրգիռ պետական մարմինների դիրքորոշումների հիման վրա՝ փաստաթղթաշրջանառության հետ կապված որոշ հապաղումների պատճառով, ս․թ․ մայիսի 31-ին ներկայացվել է ՀՀ արդարադատության նախարարություն՝ փորձագիտական եզրակացության, որը տրամադրվել է ս․թ․ հունիսի 21-ին։ 
Հաշվի առնելով, որ վերոնշյալ ապրանքատեսակների հանդեպ Հայաստանի Հանրապետության կառավարության 2022 թվականի դեկտեմբերի 15-ի N1932-Ն որոշմամբ սահմանված արտահանման ժամանակավոր արգելքի՝ /6 ամիս/ գործողության ժամկետը ավարտվում է ս․թ․ հունիսի 25-ին, սահմանվող արգելքի ժամկետի սկիզբը կլրամշկվի առաջիկա Ֆինանսատնտեսական նախարարական կոմիտեի նիստում կայացված որոշման արդյունքներով։ 




